Det Saksesch Bliéd der Medwescher Himetgeminschuft

Nr.41 am 21. Johr Baluéch zem,Mediascher Infoblatt” Nirnberg, am Dezember 2025

»Det Theater spillen wer nast fiur dech,
meng , Flutterchen’, odder?”

Alle Zichnungen am Bliéd
se vum Untch Wolfgang

Gedonken af Noasaksesch
En Geschicht eos der Chrastzegt

Et wor emal viur longer, longer Zegt, an enem farren
Laond, daot emol eas Himet wor ...

Eas Geschicht haondelt dn e'r Zegt wo mer es iwwer e
schrumpelich Pomeraonz ohne Saft noch esi richtich froan
keangden uch en Banan hiuh iuwen am Kasten af e'm aol-
den "Neuen Weg", schiun schwarz viur réfem, noch pur
Luxus wor.

Mer hadden deamols allen net beseangders vill. Villecht
hat der in méjlicher Wes ewenich mih, well hié villecht
Enen odder Gennen kaonnt, vun diém hié alldast bekunn
keangt, wat net allen hadden, awer am griuBen Gaonzen,
wore mir dennich allen glech rech, odder glech uérem, je
no diém wa em et betruécht.

Daram wor villecht uch eas Geminschuft deamols noch esi
stark, well mir allen irjendwa glech woren uch eas saksesch
Mottersproch hadden. Mer hadden allen irjendwa de
glech Problemer, de glech Sorjen uch noch Villet mih wor
fiur allen glech, odder fast glech ... viur allem awer hadde
mer Zegt! Vill, vill mih wa Hegt.

An der Glotz gaow et dea norr droa Steangden Programm,
dervun zwié uch en halw den "Ceau" @n allen Variationen
bds zem Erbréchen. Handys gaow et dea uch noch net. Da
Donijer sen et jo, dd es Hegtzedaoch de allermist Zegt friés-
sen, well mer gelirt hun der Minung ze sen, wonn mer et
es net standich viur de Nués haolden, kdngde mer ast
warrlich Eawichtijet verpassen. Derba marken mer guér
nemmi, dat mir am Greangd det richtich Liéwen verpas-
sen. Mer hun uch nién es awer uch guér niche mih Zegt
fiurenaonder odder iwwerhift zem nodinken, mer wa-
schen uch waschen vun enem griulen Tuppes Nichenes-
nast, zea'm néchsten. Uch esi vergieht de Zegt ... eas Zegt!

Awer nea zerack zea diér Zegt vun deamols.

Ze Chrastdaoch wor fraher ang det gresst Problem enen
Chrastbum ze bekunn, awer em hat jo Zegt nozedinken
uch eramzefréjen, wonni uch wo em villecht enen bekun
kangt.

Ke Medwesch kaomen de Bim iwwerenaonder geschmads-
sen af ener aolden "Buceaga", alsi af em Lastauto, vun diér
em de Bim direkt verkaft, alsi em gaow enem, di iuwen af
dem Tuppes Bim steandt, "Lei" uch di schmiss dir enen
Bum zea, odder em doast en sich sealwest eruéw. Wa di
dron eossaoch wasst em net. Wor e gruéd, kramm, puck-
lich, wasst em irscht wonn em desen eos dem Gedronj
ereosbugsiert hat. Vum Doasen, Réflen uch SchméBen
saoch di gorr schracklich uch greosem eos; Uéfgebrochan
odder geknickt Ast, muérich...et wor awer egal! Em hat
enen Bum fiur Chrastdaoch uch em wor stulz, dat em de
Famili glacklich maochen keangt.

Esi kaom uch me Vuéter jéd Johr, mat esi enem Krappel
himen. Beseangders muérich wor der Bum wonn hié en
vum Hof der fraheren "Bérfabrik des Amerikaners", wa daot
Geba zwaschen der Scheagefabrik "8. Mai" (Karres) uch der
Post hess, bruécht. D1 Hof wor onj, muérich uch vuéller
Legt, da am Chrastbim kampften.

Hat me Vuéter dron enen uch noch derzea e Puér
uéfgebrochan Ast als Suppliment, no longem Wuérden

uch Kdmpfen ergattern kennen, kaom e mat em glech
himen uch duscht daot Hufen Eldnd vun enem Bam mat
dem Schleoch @m Hof bas niche mih Muér un em heng. E
wor dron zwor rin, saoch awer noch gena esi éland uch
krapplich eos wa viurhiér.

Am néchste Schrétt, klopt e den Stiéwel vum Bam &n't
Krez, bas di gruéd viur em steandt. Dron geng hié undach-
tich uch nodinklich e puér Mol dm en amrank, wa der Mi-
chelangelo am den Marmorblock eos diém hié sengen
David méReln wal.

Mat em Haondbiuhrer, maocht sich me Vuéter, mat e'm
verklérten Eosdreack am Gesicht, dron drun wa dea uch
der Michelangelo, e puér Lécher an den Stamm ze biuhren,
arrangiert de uéfgebrochan Ast, stutzt se zeriécht uch
stappt se undachtich an de viurgebiuhrt Lecher. Mat Droht
worde se dron vun em fixiert uch stabilisiert. An e puér Ste-
angden harter Arbet, wa gesot, em hat dea noch vill Zegt,
hat e enen réjelmafijen Bam viur sich stohn, wa di én der
froaén Natur guér net ze fainden as. En Konstwark, wa eos
dem Katalog! Wa gesot me Vuéter wor nichen Kenstler,
norr Techniker an der "Gaz Metan', awer an diém Ugeblack
fahlt hié sich sacher wa der Michelangelo Buonarotti viur
sengem fartijen David.

Der Bum wor en Ficht odder esi ast ahnlichet, hat kurz
Nolden uch en hisch heallgran Farw. De kosmetesch Ope-
rationen saoch em am schar net un, norr wonn em genaér
duérsaoch, keangt em ewennich Droht erkennen. Am
schummrijen Lacht der Kdrzen saoch em guér nast mih
und daot wor wichtich!

Um 24. Dezember kaom daot Konstwark dron an't Wunn-
zimmer. Aangder eosschlass der Kangd, wordt di dron vun
easen Ealdern geschmackt mat wat em halt esi hat. E puér
hisch aold Kugeln, da ist an den tréBijer Johren an der
"Vitro" gemaocht worden sen, Karzen, Salonbobonz & far-
wijem Staniolpapér (mi3t ohne Bobonz, da hadde mir
Kangd schiun am viurichste Johr ewéch schnabuliert uch
well et halt net e jéd Johr &r ze kife gaow, heng em ifach
norr det laddich Papér af de Bam. Et saoch halt hisch eos.
Ach cha, Hoinjtchkaks henge mer uch af, da woren uch de
irschten, da no Hellich Owend af misteriés Wés vum Bam
verschweangden sen. Net ze vergiél3en de Weangderkar-
zen, da norr Hellich Owend um "fraschen" Bum ar ma-
gesch Feanken verspratzeln turften. Spéter weér et vill ze
gefehrlich gewiést.

Cha, esi wor daot Deamols. Der Mongel maocht erfainde-
resch, schwil3t zesummen uch de Zegt hat deamols noch
enen warrlich wichtijen Sann. Sa wor fiur de Famili uch fiur
eas Geminschuft sihr wichtich. Fiur de In hun mer Hegt
ang wenijjer Zegt, daram verlasen mer villecht uch de Aon-
der ang mih!

Fiur Erdannerungen mess em sich Zegt nién, wa uch zem
Saksesch liésen, awer wonn em daot maocht, wil em 'si-
fiurt wedder wat em wor, as uch se widd!

De Aontwert sil jeder fiur sech sealwest erkennen! Niét ich
bitte emol ifach de Zegt, erannert ech uch dinkt né....Awer
dron bitte af Saksesch!

Ir Glinther Schuster

Zefridden

Zefridde sen as relativ;

Wi't @s, as mistens positiv

gestammt de gaonzen Daoch gewass.
Wonn hié esi ener uch as,

di iwwer Ifachet sich froat

und diém u Rechtum wennich loat,
diém de Geseangdhit richt uch dat
um Owend Fra uch Kangd se satt,

dro kaon em da schiun geat verstohn,

dat e net widd - wa Rechen - klon.
Amdaot: Zefridde Legt sackt em um bésten
a klennen Hésern - net Palasten!

Hans Otto Tittes

Kruédewaonderung

Viur Johre wor't, dat Vilksvertriéder
zesummen hadde sich geschlué3en
und forderten zer Amwealtrattung

sil ban em Kruédewaonderstro3en.

Et wordt totsachlich vill gebat

u Kruédetunnel durch Europa.
Sangthiér widd sealdner iwwerfuéhren
de Kruédefra uch Kruédenopa.

Des Tunnel awer hu munch enem

de Ugen afgemaocht fiur aondert:

E huét seng "Kruéden" agepackt

und as ke Liechtenstein gewaondert!

Hans Otto Tittes

Sandalen am Schnii

Et schnoat am Sommer,
Et sturkeln Floken

Eos bloém Hemmel
Eruéf af Drim,

Da iwwerrascht

Sich scherreln

Uch vergohn

An afgewahlter Muér.

Verstroat de Laten loan,
Da se verliuren hun

Um Eawer vun e'm Porrl,
An diém sich spdjjelt
Det Lacht der Sann
Durch't WeR der Floken.

Esi de Zegt dir zicht
Dat et dech gidd
Uch daikt mat Schnii
Net norr ellin

De Schaden zea.

Tea segst ar Zijer
sich drehn am Kris
Uch dinkst un't Oinjd
Daot et esi net gidd.

Villecht well't schwindlich as,

segt et dich net,
Well tea do gihst

Af Dengem Wiéch
Durch wéBen Schnii
An de Sandalen
denges Vuéters.

Glinther Schuster

En gomrich Dilemma

Et recht de Rihr nd'm Broden schiun;
Der Siwer trepst, der Beoch berit.

Et flit am Dappen uch de Biuhn,

Da do sich durch de Lawend schlit.

Det Gomern sich dron sealwst bedrecht,
Stecht an e'n Baoflischdrim uch flecht
Vergnacht mat Wurschten durch de Woch,
Da durch en heangrich Liéwen krecht.

Un wonn et dron un't FriéBen giht,
As et fiur't Gomern lengst ze spét,
Well watt der Dokter huét gesot,
As ze verracken o'r Diat!

Glinther Schuster

Liéwen

Et stecht der Daoch mat senger Nuécht
An en pericklich aolt Schalupp

Do satzt hié sich mat aller Pruécht

De Sann af't Hift wa en Pertick.

Det Miér af diém hié schwammt entlong
As andlius wegt, fast ohne Zegt;

Am Niéwel widd et em dron bong,

Well hié den Horizont net segt.

Det Lacht watt hi€é am Hift nea drit,
As heall, zicht am de Wiéch a'r net.
Am Miér en Glok eos Lacht norr stiht
An diér em nichen Schaden segt.

'si zecht hié un dem Dram veriff,

Di af dem Wiéch zem Eawer schroat,
Well nichen Schaden iwwrichbliff
Di't Lacht em eos den Ugen float.

Glinther Schuster

Z'rackzedrehn misst em de Zegt

De Bladder fallen mad kén de lérd,
de Bim stohn kuéhl, der Wangd blést frasch.
Der Niéwel stecht iwwer dem laddich' Fiéld,

dertif um Reech, gefarwt mat Guld, der Basch.

Vum Reech har segt em de Gemin

mat der machtich' Kirch gebat eos Stin.
Hegt stiht se sat Johren verlossen

an Siweberjen vergié3en uch ellin.

Z'rackzedrehn misst em de Zegt,

gladd wonn't ze spét as ihr [aw Legt!

Det Hift em scheddelt und drainder legd,
wonn em des Burjen vun Siweberjen segt.

Z'rackzedrehn misst em de Zegt,

vun hegt af morre giht daot jo net!

Det Hift em scheddelt und drainder legd,
wonn em dajlich des Belder segt.

Manfred Ungar (Text uch Musik)

An der hellijen Nuécht

An der hellijen Nuécht
gohn eas Gedonken z'rack an de Vergongenbhit.
An der hellijen Nuécht
warden eas Wanjtsch bas zea den Starren gohn.

An der hellijen Nuécht

flecht eas Erannerung verliuren durch de Deankelhit.
An der hellijen Nuécht

bléwen de Uhren der Wealt net stohn.

Wat wor daot wedder fiur en beseangder Dram.
Der Daoch erwacht am Wangterklid.

De GriuB satzt loinjst dem luwen af der Trunn
und sainjt vun der hellijen Nuécht en aold Lied.

Am noaén Gewaond schlecht de hellich Nuécht erba.
Awer trotzdiém as nast mih wa et imol wor.

Aold Traditionen bléwe, gohn awer schniéll verba.
Wat zillt fiur eas noch hegt schiun gladd e Johr.

Manfred Ungar (Text uch Musik)

Et rennt de Zegt

Det aolt Johr - dervun.
Vum Noaén verdriwwen.
De Zegt rennt und rennt!
Wo as se norr bliwwen?

Se nitt uch ast mat.
Mer kechen dang no!
Und ih'm sich @msegt
As aolt em uch gro!

Em wal vill errichen.

Esi wor der Plan.

Altast as geleangen.

Doch - noch mih - ze dean.

Daot nié mer nea mat
Und wealle versacken,
Den Plan ze erfeallen!
Doch - widd es dett glacken?

Grete Menning

Det VergiéBBen adm Spajjel

Zebrochan Belder teochen af

Eos enem Drum di fast verblasst.

De Zegt verlést sich do am Kiis,

Di nast mih vun diém Liéwen wil}

Daot ist viur longer, longer Zegt

Noch wasst watt et bedegt

Zesummen durch de Nuécht ze gohn
Uch barbes @n dem Reen ze stohn.
Wonn dron eos deankle Léchern stecht
Schwarz Rich, die durch de StroBe krecht
Uch dron am Schlof de Drim vergaft,
As det Vergiél3en daot bedrecht

Den Black d@'n Spajjel di net segt

Watt do der Luf der Sann bedegt!

Glinther Schuster

Erdnnerungen un den Wilfried Romer uch un Derhim

Et kdngt an den Johren 1987/89 gewiést sen, wa ech vun
Appeschderf mat mengem Hercules Moped ken Med-
wesch kun ban, uch dro n6 enem kurtschen Besack ba
mengen Ealdern,

("Zech der de Scheagen eos, tea maochst allent schwarz"
- der grasslich "Negru de fum"- daot woren de schwarz
Waulken vun Kienruss eos den Fabriken dm Schemmert
uch a Kopesch) glech an de Forkeschgass ze fuéhren, wo
der Wilfried net sealden eos senger Warkesch kaom, wo
hié Bizickel repariert uch zawert. Do lirt ech irschtrichtich
iwwer des Konst, Bizickel ze richten, vun diér ech schiun
als Kangd begistert wor.

De Nofroch n6 Zwiérddern wor iwweraoll griuf3, uch
mistens wordt et Owend, bas mer fartich woren. Vun all
diém wor ech fachlich begistert und zeasatzlich, wat mir
dro noéhiér als sealfstverstandlich erschinnen s, lirt ech
eas saksesch Sproch, det Liéwen uch det Breochtum vun
eas Saksen neher kennen. Ech bdn fiést iwwerzecht der-
vun, dat ech hegd des Zellen net an Saksesch schréwen
wedd, ohnen den Aflass vum Wilfried, fiur dién ech am
hegd noch donkber ban. )

Cha, dro kaom ech irscht um Owend zerdck ba mengen
Ealdern verbd, uch meng Vuéter sot noch: "Tea kist ken
Medwesch, am de gaonz Zegd bam Wilfried ze heochen";
hié hat jo Riécht dermat, awer ir wasst jo, dat et
"aonderirest dngden biésser schmackt wa Derhim" - uch
wonn et detmol net am det Iéssen, seangdern am den
"Wassensheanger" giht.

Ech minen jo, dat allen de Medwescher mat dem "Negru
de fum" geplocht woren, dardm bdn ech uch ken
"Baschkaletz" (alsi n6 Appeschderf) eosgewaondert,
damat meng Kangd an biésserer Laft afwuéssen, ech hat
uch enen geaden "Job" an der "Serd" (der Gartneroa), ir
kennt ich viursteallen, wa sich meng Medwescher Be-
kaonnten froaten, wonn ech "derhimhar" mat "Serawuér"
erschinn.

Alsi zerack zem Wilfried: Hié zicht mir dro seng Arbet uch
Forschung iwwer eas Familienstammbeach Romer/Rose-
nauer. Mir gengen dron affen an det Wunnzimmer. De Git-
tatant begrosst mech do, en hartzlich Fra, hun ech af den
irschten Black fiéstgestaollt, und gaow mer uch enen
Bécher Brannenwasser vum "Kahle Brannen', well det Kea-
kelwasser eos der Lidung keangt em net dranken. Alsi der
Wilfried zicht mer uch erkléert mer dro easen
Familienstammbum, en wiértvuéll Arbet, und nea wasst

Et widd wa et kit

De Wealt ds wd se as -
en klinzich Schass -

Af den Zijern der Zegt,
An e'm verdrehten Hegt.

Verliugen bas af de Knochen,
un Blédhit gebrochen,
Versackt se ze stiéhlen

De Méjleget ze wiéhlen
Zwaschen Richtich uch Geat,
Besannung o'r Weat;

Odder ifach gesot,
Zwaschen Froahtt uch Droht,
Di erwercht de Gedonken
Hainder hiuhen Blonken.

Da nién net norr ewéch

un WiIfri;d h @

ech af ist, dat mir Gesdsterkdngd sen, wa ech jo viurhiér
respektvuéll Wilfriedonkel zea em gesot hat.

AlsP.S. dron had ech noch en Bitt un eas Medwescher: Sed
esi "sportlich" und schréft uch ir Erdannerungen un easen
"Tramiter", esi inzichuértich, wa mir sen, et kingt en "Med-
weschsaga" dreos warden, dé ban ech mer sacher.

Norbert Rosenauer, genaonnt der Totzi

Den Black hainder't Reech
Wo der Sann ar Lacht

De Schaden bracht

Da Zwefel schmél3en

Uch des Wealt zerréfRen!

Et maocht niche mih Sann
Ze fréjen waram;

Well am Glawen gaonz griuf
Stiht de wald Ballegriul3

Mat drem Geschink:

Ener FlGr mat e'r Hink!

Det Symbol fiur en Wealt

Da sich versteallt

Mat Gedonken da froa
behongen mat Bloa!

Glinther Schuster

Wa det Maschken

Dink net ze vill: "Am wat" uch "wa"?
Wat mer verpasst hun
as verba!

Sach af det Mdschken:
Jede Morjen

fét u se Liéwen

ohne Sorjen.

Und sach am zea,

at huét seng Froad

u jedem Mast,

diirest loat!

Und daot ki Wiésen, gaw et zea,
liéwt 1st und sterwt emol, wa tea.

Af allen dengen Wigje loat
gorr villet, ha uch do verstroat,
wat dech esi wa't Maschke froat.

Frangd, loss det Bidden uch det Biéden,
loss uch det Dinken uch det Riéden -
zem Glack healft norr:

Det Annentriéden!

Paul Rampelt

Huét de Wealt diés noch gesdhn?

Diés wor net mih af der Wealt,

Dat em Saksen derhim net mih gefeallt;

Wo harresch sen de Méd uch Kniécht tattrich uch wacker,
De Médcher schatzich uch sess wa Kubazeacker.

Wa mir noch klin uch vun aondern erfuéhren,

Sen eas Griul3- uch Vater uch vill an der Wealt
eramgefuéhren.

Sa zugen iwwer't Wasser ken Amerika, Florida, Kanada
Ze verdanen vill, vill Giéld.

Vun diém sa kaften derhim vill Wisen, Wanjert, Véh
uch Fiéld,

Damat de Kangd da n6 annen kun

Niche mih Wirtscheftssorjen hun.

Esi wor et af allen sakseschen Geminen.
N6 ener Zegt kaom jeder fiur angden himen.

Dro vergreaw em sich dn de Arbet @nnen,

Feng un ze baén hannen uch dannen,

Heaw an de Laft stark Héser mat griuf3en Stuwwen uch
dacken Meoérn

Af da stllz allen saksesch Gebeoérn.

Um Owend vun der Arbet mad, vergruéwen an Gedonken,
Viur dem Gassendirrchen af ener Bonk odder gelennt

un e'n Blonken,

Hiurt em Geschichten, kurzen uch lonken,

Vun leichten uch vun schweren Zegden,

Vun geaden uch vun lichten Legden.

Und dron um Seangtuch né Mattaoch odder un e'm
aondern hellijjen Daoch,

IHlusion

En Wurscht flecht durch de Zegt, an't Hift,
Beglid vun e'r Paleoks am Stack;

Da gladd mat Kampestgech gedift....

'si widd det Gomern schniéll zem Glack.

Et &s net norr Erannerung

Da Dir det Mell nea trepse lesst,
Et as da Uért Beweangderung,
Da nakest nichen Dram vergasst.

'si stecht eos diém de saftich Wurscht.
Det Dramamrank ds schniéll vergiéfen,
Un dengen Beoch dinkst tea anirscht,
Well alles Aondert wér vermiéRen.

Und wonn tea an da Wurscht dron béft,
Kit alles af dich zeagefliugen;

Det Glack sich @n der Zegt verlést,

Uch all der Kommer &s verziugen.

Um Oinjd stihst tea mat Fatt betrepst,
Viur ener Dirr mat Spajjel;

Gliw nakest watt det Gomern kackst,
Von diém bekist tea nichen Flijjel.

Glinther Schuster

EaBen gemdhtlich de Manner uch de Fraén
Und alles wordt zeriécht geluécht watt an der liétzten
Zegt geschahn.

Esi wor et af allen sakseschen Geminen.
NO ener Zegt kaom jeder fiur angden himen.

Wonn nea ener kitt kén Detschlaond af Besack,
Blackt hié nemmel mih zerack.

Daot verursacht freallich ba den Behorden

Fiur jeden Saksenberjer griu3 Beschwérden

Uch norr n6 longem Wuérden,

Am Fall sa fassen en Entschlass,

Bekunn da aondern det gran odder blo Bajjeltchen
mat dem Pass.

Und ener zecht den aondern no

Und gién sich niche Fridden mih

Bas sa net allen zesummen fainjden

Mat allen af der Drabender Hih;

Mat allen Kdngden, Frangden uch Ankeln
Well do saol alles saksesch fankeln.

An Detschlaond kaon em alles hun ohnen ze bidden
Mat Wiuhlstaond vun an- uch eoswandich beschiden,
Doch watt mer un der aolden Himet vermassen,

Son mer net, mér sil em eas erschessen.

Nea as norr dett eas bliwwen

Ze kunn ba da watt emol det Schécksaol an de Fremd
huét verdriwwen

Uch ha en noaén Greangd ze liéjen easem Sakseliéwen.

Sara Mildt

~Eas Duchter ds eosgeziugen!”
,Daot froad mich, Fra Kloos, as et am Zimmer?”

De aolt hisch Zegt

Je ealder ich warden,

Am esi mih kunn de Erdnnerungen;
Erdnnerungen un de Kangdhtt,

De Jugendzegt - am Ealdernheos.

Je ealder ich wérden,

Am esi verklerter sahn ich des Zegt,

Et erstrohlt alles a Farwen,

Da zesummenflessen;

Se warden healler uch warmer.

De Zacken, de Spatzten verschwainjden,
Se warden ronder uch wicher -

Und se dean nea nemmi wih.

Je ealder ich warden,

Am esi mih steallt de Siénsucht sich an;
Un det Kangderspeall -

Mat Spillsachen, da et nemmel gaow,
Da em zéirscht erfainde mosst.

Un det Barbeslifen am wuérme Malem
Odder an der Schlippa n6 em Reen;
Siéhnsucht n6 em ifache Liéwen.

Je ealder ich warden,

Verschwainjd eos der Erannerung der Mongel -

Dién et uch gaow,

Di iwweraol géjewartich wor

Uch di sich sealwst am Drim maoldt.
E Glacksgefahl erfeallt det Harz -

Und em drimt norr noch
Vun diér aolder, hischer Zegt!

Grete Menning

Verkiuhlt

En uérem Siil schroat
Well se sich verliuren huét
An enem Drum,

Ohne de Zegt ze hun
Am sich ze froaén
Iwwer det Glack

Daot eos dem Hemmel schnoat.
Blainjd viur dem Spdjjel
Loat dm Schnii

En Stack vun der Kiuhl
VergiéBaner Ugen

Da gesdhn hun

Den Horizont di wii3,
Datt et en net gidd

den Greangd vum Sann
Un dién em gliwt.

Um Oinjd stiht de Sann,
An da det Ug

Gesahn huét det Feer
An diém det Liéwen
Ang danenem verbraht.

Glinther Schuster

Der Medwescher Tramiter Nr.41/2025

Chrastdaochsgedonken af Noasaksesch

Wo bast tea Chrastdaoch bliwwen?
Wo as deng hellich Fridden?
Huét dich de Zegt verdriwwen?

Deng Karzen um verliéschen?
Deng Zawer schédr vergiéssen?
Af't Eangdergon versiéssen?

Eas Harzen insem warden
mat Beldern da an Harden
am Easann sen um starwen.

Wo bléwen de Gedonken,
da sah'n iwwer de Blonken
de Sann, dién iwich lonken?

Der Zawer schengt vergongen,
de Lachter eosgegongen;
Gestorwen det Verlongen?

Nea stoh' mer viur den Karzen
und sahn zerdack mat Schmarzen?
Na! Eas kaon em net eosmarzen!

Lot es zesummeracken,
uch no der Wohrhit sacken;
dron ban mer es noa Bracken!

Dro kaon de Zegt es matzen
uch es um Puckel kratzen:
Mir sen de Keakelfratzen!

Glinther Schuster

»Ir law Legt, ech weall ich son, wa des Zegt as zem Erdron:
- et richt en Wengkonn fiur den Durscht
uch @n der Fonn gebrodan Wurscht!” (ui)

